
ஶதாநீகாய ஶௌநகப்ரோக்தம் விஷ்ணுஸ்தோத்ரம்

ௐ நமோ வாஸுதே³வாய புருஷாய மஹாத்மநே ।
ஹிரண்யரேதஸேऽசிந்த்யஸ்வரூபாயாதிவேத⁴ஸே ॥ 10॥
விஷ்ணவே ஜிஷ்ணவே நித்யம் ஶாந்தாயாநக⁴ரூபிணே ।
ஸர்வஸ்தி²த்யந்தகரணவ்ரதிநே பீதவாஸஸே ॥ 11॥
நாராயணாய விஶ்வாய விஶ்வேஶாயேஶ்வராய ச ।
நம: கமலகிஞ்ஜல்கஸுவர்ணமுகுடாய ச ॥ 12॥
கேஶவாயாதிஸூக்ஷ்மாய ப்³ரஹ்மமூர்திமதே நம: ।
நம: பரமகல்யாணகல்யாணாயாத்மயோநயே ॥ 13॥
ஜநார்த³நாய தே³வாய ஶ்ரீத⁴ராய ஸுமேத⁴ஸே ।
மஹாத்மநே வரேண்யாய நம: பங்கஜநாப⁴யே ॥ 14॥
ஸ்ம்ரு’தமாத்ராக⁴கா⁴தாய க்ரு’ஷ்ணாயாக்லிஷ்டகர்மணே ।
நமோ நதாய நம்ரேஶைரஶேஷைர்வாஸவாதி³பி:⁴ ॥ 15॥
நமோ மாயாவிநே துப்⁴யம் ஹரயே ஹரிமேத⁴ஸே ।
ஹிரண்யக³ர்ப⁴க³ர்பா⁴ய ஜக³த: காரணாத்மநே ॥ 16॥
கோ³விந்தா³யாதி³பூ⁴தாய ஶ்ராதீ³நாம்? மஹாத்மநே ।
நமோ பூ⁴தாத்மபூ⁴தாய ஆத்மநே பரமாத்மநே ॥ 17॥
அச்யுதாய நமோ நித்யமநந்தாய நமோ நம: ।
தா³மோத³ராய ஶுசயே யஜ்ஞேஶாய நமோ நம:॥ 18॥
நமோ மாயாபடச்ச²ந்நஜக³த்³தா⁴ம்நே மஹாத்மநே ।
ஹ்ரு’ஷீகேஶாய சேஶாய ஸர்வபூ⁴தாத்மரூபிணே ॥ 19॥
த³யாலவே நமோ நித்யம் கபிலாய ஸுமேத⁴ஸே ।
ஸம்ஸாரஸாக³ரோத்தாரஜ்ஞாநபோதப்ரதா³யிநே ॥ 20॥
அகுண்ட²மதயே தா⁴த்ரே ஸர்க³ஸ்தி²த்யந்தகர்மணி ।

கராலஸௌம்யரூபாய வைகுண்டா²ய நமோ நம:॥ 21॥
இதி விஷ்ணுத⁴ர்மேஷு த்³விநவதிதமோऽத்⁴யாயாந்தர்க³தம் ஶதாநீகாய

ஶௌநகப்ரோக்தம் விஷ்ணுஸ்தோத்ரம் ஸம்பூர்ணம் ।

